
TIDA MEMPOENJAI ATSAL OETSOEL.








menondjol atawa pesegi ampat jang mempoenjai oedjoeng-oedjoeng lantjip atawa tadjem. Di mana kadoea barang menondjol saling melintang, terkadang terbit bentrokan heibat jang bisa djoega bikin salah-satoe mendjadi patah.
Sabaliknja, barang jang boender sematjem bola, kapan bertemoe satoe sama laen kadoeanja bisa gampang mengiser, tida koekoeh saling tabrak seperti barang pesegi atawa pandjang. Begitoe poen dengen tabeat dan toedjoean


manoesia: siapa mengenai Tao, ia selaloe tida soeka koekoeh tondjolin ka depan kamaoean atawa pikirannja sendiri, hanja bersedia aken mengalah terhadep pikiran atawa kasoeka'an laen orang, hingga bisa tjotjokin diri dalem segala hal dan ka'ada'an. Dengen tida perna bergoelet atawa berklai aken belaken punt ini atawa punt itoe, ia bisa pernaken dirinja dengen beres dan bener boeat menjiptaken katentreman hingga bisa mengadaken karapihan dari tengah kakaloetan. Ka'ada'annja seperti sinar matahari jang begitoe gilang-goemilang hingga segala bintang-bintang di langit mendjadi goerem, tetapi itoe sinar terang jang ia siarken tida tjoemah boeat satoe fihak atawa golongan sadja, hanja seperti djoega sinarnja matahari jang menerangken seloeroeh moeka boemi, demikian poen sinar terang dari priboedinja itoe orang boediman jang soedah hidoep di dalem Tao nanti terbagi rata pada segala manoesia, pada antero machloek jang hidoep, dengen tida satoe apa jang diasingin atawa dikatjoealiken, maka ia tida perna rapelken diri pada apa djoega, kerna kapan soedah ada „karapetan", moesti ada terdjadi djoega „karenggangan", dan salandjoetnja laloe moentjoel perasa'an soe

